Beqir META

RRETHANAT NDERKOMBETARE
TE RIPUSHTIMIT TE KOSOVES

Rrethanat ndérkombétare qé ndikuan né ripushtimin e Kosovés
mund té pérfshinen né tre elementé kryesoré: né raportet midis
Fugive t¢ Médha né Ballkan, né pozitén ndérkombétare té shtetit
shgiptar dhe politikén sé tij té jashtme dhe né ndikimin e
marrédhénieve shqiptaro-jugosllave.

Raportet midis Fugive té Médha né Ballkan

Né pérfundim té Luftés sé Dyté Botérore, Fugité e Médha po
skiconin ndarjen e influencave té tyre né boté dhe né Evropé. Né
Ballkan shquhej rritja e ndikimit sovjetik. Jugosllavia u la né masén
50% me 50% té influencave peréndimore dhe lindore’. Rritja e
ndikimit rus dhe mbéshtetjes ruse pér Jugosllaviné komuniste, gé
ishte njé risi térésisht negative dhe e rrezikshme pér c¢éshtjen
shqiptare, do té kishte pasoja dramatike dhe njé inkurajim i madh jo
vetém pér mbajtjen e Kosovés brenda suazave té Jugosllavisé dhe
Serbisé, por edhe pér shpérthimin e dhunés dhe terrorit té paparé ndaj
popullsisé sé saj.

! Misha Glenny, Histori e Ballkanit, 1804-1999, Toena, Tirang, 2007, f. 522.

Sikur t& mos mjaftonte rreziku i ndérhyrjes sovjetike dhe i
objektivave rusomédha té Bashkimit Sovjetik (BS), céshtja e
Kosovés kércénohej edhe nga limitet e interesave dhe mospérputhjet
e politikés anglo-amerikane né rajon.

Fuqité Peréndimore nuk parashikonin ndryshime territoriale né
Jugosllavi né favor té shqiptaréve. Pér mé tepér, ato kishin dallime
midis tyre edhe pér statusin e ardhshém territorial t€ Shqipérisé
politike té vitit 1939 dhe disa prej tyre i vinin né diskutim ato.

Nuk mund té anashkalohet kritika pér piképamjen e shprehur
nga ndonjé studiues se Fuqité Peréndimore qysh né fund té luftés
dhané garanci pér ekzistencé e Shqipérisé sé pavarur dhe u shprehén
garté pér ruajtjen e kufijve té shtetit shqiptar.’

Shtete e Bashkuara t¢ Amerikés (SHBA) gjaté Luftés nuk
Kishin pranuar té shpreheshin zyrtarisht ose té diskutonin kufijté e
Shqipérisé, ndérsa pas Luftés ata ishin fugia e vetme gé mbéshteste
rivendosjen e kufijve té vitit 1939 pér Shqipériné.

Britanikét kishin projektuar njé copétim té territoreve jugore
shqiptare né favor t& Greqisé.? Kjo politiké ishte formésuar zyrtarisht
gysh me Deklaratén e sekretarit té Jashtém, Eden, mé 17 dhjetor
1942. Ajo vijoi e pandryshuar gjaté gjithé Luftés dhe né pérfundim té
saj deri né Konferencén e Pages né Paris, né verén e vitit 1946.

Edhe BS-ja nuk e mbéshteste ruajtjen e paprekur té kufijve té
Shqipérisé. Stalini, gysh mé 16 dhjetor 1941, né njé takim me
Cércillin ishte shprehur se Shqgipéria mund té rimékémbej si shtet i
pavarur, duke garantuar pavarésiné e saj nga fuqité e tjera, ose nén
garanciné ndérkombétare. Por, né Protokollin Plotésues dhe
Konfidencial té késaj Marréveshjeje parashikohej gé kufijté e shtetit
shqiptar té paraluftés té mos respektoheshin®. Duhet pasur parasysh
se ky kontest negativ pér kufijté e Shqgipérisé béhej nga Stalini né
dhjetor 1941, kur Moska ishte nén kércénimin e pushtimit gjerman,

2 paskal Milo, Fugité e Médha dhe céshtja e Kosovés gjaté dhe né pérfundim t&
Luftés sé Dyté Botérore, né: Konferenca e Bujanit, Tirané, 1999, f. 46.

¥ Begir Meta, Tensioni greko-shqiptar, 1939-1949, Geer, Tirané, 2002, f. 244-298.
* Ethem Ceku, Kosova né sfondin e diplomacisé sé Jugosllavisé dhe t& Shqipérisé
1945-1981, Prishting, 2009, f. 36.

pra kur ai e kishte thikén né fyt. Né té njéjtin takim u ra dakord gé
shtetit jugosllav t’i njihe] e drejta e rimékémbjes né kufijté e
paraluftés, madje dhe zgjerimi i tyre drejt Italisé. Pra, rrénjét e
mbéshtetjes ruse pér pérfshirjen e Kosovés nén Jugosllavi shtriheshin
gysh né kété fazé té hershme té Luftés, kur ende nuk kishte triumfuar
majta komuniste né kété vend ballkanik.

Pas ardhjes né pushtet té€ komunistéve, té udhéhequr nga Tito,
sigurisht gé vendosméria dhe interesi i BS-sé pér té rikrijuar dhe
ruajtur njé Jugosllavi té pacenuar nga piképamja territoriale dhe sa
mé té forté politikisht, u shuméfishuan. Kjo do t’i siguronte
avantazhe té médha komunistéve jugosllavé dhe né radhé té paré
atyre serbé pér ta zgjidhur ¢éshtjen e Kosovés dhe té shqiptaréve né
Jugosllavi né ményrén mé té favorshme pér aspiratat e tyre
nacionaliste dhe mé té disfavorshme pér shqiptarét.

Né pérgjithési studimet e organizmave té ndryshme britanike
dhe amerikane né fund té Luftés nuk rekomandonin bashkimin e
Kosovés me Shqipériné. Amerikanét né ndonjé rast sugjeronin
rektifikime té vogla kufitare, ndérsa britanikét, ndryshe nga ata, ishin
mé kategoriké gé té mos njihnin pérfshirjen e Kosovés né Shqipéri
dhe sugjeronin se Londra duhej té bénte gjithcka gé té parandalonte
kété bashkim®.

Midis studimeve amerikane gé béheshin pér té ardhmen e
Kosovés spikat pér sensin mé pozitiv kundrejt respektimit té té
drejtave kombétare shqiptare njé raport i shefit t& Misionit Amerikan
né Shqipéri, Jacobs, dérguar Departamentit té Shtetit mé 16 gusht
1945°, Ky rekomandonte qé njé pjes€ e Kosovés t’1 jepej Shqipérisé,
por jo e gjithé krahina pasi ajo historikisht kishte gené e shenjté pér
serbét, té cilét ndonése ishin minoritet né kété rajon, kurré nuk do ta
harronin dhénien e gjithé zonés shqiptaréve. Sipas kétij sugjerimi
Shqipéria do ta rriste popullsiné e saj me 1/3 e banoréve ekzistues,
duke arritur né 1.5 milioné banoré. Né kohén e Konferencés sé Jaltés

® paskal Milo, Fugité e Médha..., f. 49-51.
® United States National Archives, (USNA), Department of State (DS), 875.00/539.
Jacobs pér Departamentin e Shtetit, 16 gusht 1945.

(4-11 shkurt 1945), Ushtria e Kuge kishte depértuar thellé né Evropé.
Mé 8 shkurt 1945, Tre té Médhenjté né kété Konferencé i njohén
kufijté e paraluftés sé Jugosllavisé, cka u dha forcave jugosllave
mbéshtetjen e duhur legale pér té rianeksuar Kosovén dhe pér té
vendosur regjimin ushtarak atje.

Né Konferencén e Jaltés, Bashkimi i Republikave Socialiste
Sovjetike (BRSS) dhe Britania e Madhe gjaté diskutimeve midis tyre
nuk e pérmendén fare céshtjen e Shqipérisé, ndérsa Kosovén e
konsideronin si ¢éshtje té brendshme té Jugosllavise.

Ndérkohé, gjaté muajve gé pasuan né vitin 1945 Jugosllavia
kaloi gjithnjé e mé shumé drejt BS-sé. Kjo solli dhe pérplasjen midis
Aleatéve Peréndimoré dhe BS né Konferencén e Potsdamit (17
korrik-2gusht 1945), ku Cércilli deklaroi me zemérim se tashmé
raporti i influencés né Jugosllavi kishte ndryshuar 90% me 10%, né
favor té ruséve, madje edhe influenca e reduktuar peréndimore ishte
béré subjekt i presioni té forté t& Mareshalit Tito.”

Pozita ndérkombétare e Jugosllavisé

Jugosllavia né fund té Luftés doli njé shtet me pozita té
konsoliduara né arenén ndérkombétare. Ajo ishte zyrtarisht njé shtet
me statusin e vendit aleat, té cilit i njihej njé kontribut i vecanté né
fitoren kundér nazi-fashizmit. Ajo ishte anétare e konferencave dhe
organizatave té réndésishme ndérkombétare, duke filluar qysh nga
Karta e Atlantikut deri tek statusi si anétare e Organizatés sé
Kombeve té Bashkuara (OKB) dhe pjesétare e Konferencés sé Pages
né Paris. Kjo pozité e konsoliduar ndérkombétare e bénte té véshtiré
e thuajse té pamundur ¢do lloj cenimi territorial té saj jashté vullnetit
té vet shtetéror. Né kété kéndvéshtrim ajo kishte mundési té médha
dhe té patjetérsueshme ta mbronte rianeksimin e Kosovés dhe viseve
shqiptare né shtetin jugosllav.

Pérveg késaj, Jugosllavia po ecte né rrugén e aleancés me BS-
né dhe kishte pérkrahjen e tij né té gjitha drejtimet e politikés sé saj

" L.S. Stavrianos, The Balkan since 1453, USA, 1958, f. 833.

té jashtme. Ndonése, marrédhéniet me Fuqité Peréndimore né kété
fazé ishin té ftohta dhe armigésore, Uashingtoni dhe Londra nuk
kKishin pérpunuar ndonjé politiké reagimi, e cila do té planifikonte
cenimin e territoreve té saj, dhe né kété kontekst as shképutjen prej
saj té territoreve shqiptare. Peréndimi u mjaftua vetém me kufizimin
relativ té pretendimeve jugosllave né drejtim té Italisé dhe Greqisé.

Pozita ndérkombétare e shtetit shgiptar dhe politika e tij e
jashtme

Vetizolimi dhe politika konfrontuese ekstremiste, gé filloi té
ndigte né kété kohé udhéheqgja shqgiptare ndaj Fugive Peréndimore
coi né armigésiné e forté me to. Kjo politiké ndikoi gé Shqipéria té
humbiste edhe até kapital politik dhe avantazhet gé vinin nga pozita e
saj si njé vend qgé kishte luftuar kundér Boshtit, ndonése asaj
asnjéheré nuk iu dha statusi i vendit aleat. Né kété ményré ajo nuk
Kishte shanset e duhura pér t€ mbrojtur me efektivitet interesat
kombétare né arenén ndérkombétare, midis tyre edhe sigurimin e njé
pozite mé té miré té shqiptaréve né Jugosllavi.

Né anén tjetér, SHBA-ja dhe Britania e Madhe u shgetésuan
seriozisht nga pérpjekjet gé béheshin dhe mundésia e pérfshirjes sé
Shqipérisé né Federatén Jugosllave, pasi kjo do té kishte implikime
té rrezikshme né Ballkan dhe mé gjeré. Kjo ndikoi gé vémendja e
tyre té shpérgendrohej mé tej nga situata qé zhvillohej né Kosové.
Duke u shgetésuar se bashkimi i shteteve komuniste shqiptare dhe
jugosllave do té pérkegésonte pozitat e Fugive Peréndimore né
Ballkan dhe né ményré té vecanté do té izolonte dhe kércénonte mé
tej Greqiné, té cilén Peréndimi e kishte pércaktuar si njé bastion qé
duhej mbrojtur me forcé. Britania e Madhe dha shenja se, nése
ndodhte kjo, do té pérkrante mé me forcé kérkesat greke pér
aneksimin e Shqipérisé sé Jugut.

Né kété klimé tensioni midis Fugive Peréndimore dhe
Shqipérisé, i cili pas vitit 1946 do té rritej edhe mé tej me pérfshirjen
e regjimit komunist té Shqipérisé né luftén civile greke, asnjéra nga
Fuqité Peréndimore nuk do ta kthente sadopak vémendjen nga

Kosova. Jo vetém qé s’mund té béhej fjalé pér t’ia kthyer até
Shqipérisé, por prej Peréndimit nuk pati qofté dhe njé shenjé serioze
interesimi pér pércaktimin e njé statusi mé té drejté té shqiptaréve
brenda Jugosllavisé sé re dhe asnjé ndjeshméri kundrejt viktimave té
shumta té dhunés sé komunistéve jugosllavé ndaj popullsisé
shqiptare.

Jo vetém kundérshtarét, por as edhe aleati kryesor i regjimit
komunist té Shqipérisé, pra BS-sé, i cili, sic e pohuam mé lart,
vijonte té ndigte objektivat tradicionale rusomédha né Ballkan, né
rrethanat e reja té favorshme pas Luftés sé Dyté Botérore nuk
demonstroi asnjé mbéshtetje sado té moderuar dhe té vakét pér
céshtjen e Kosovés. Vetém né njé rast gjaté njé takimi né vitin 1946
Stalini 1 kérkoi Titos “t&€ zgjidhte ¢éshtjen e Kosovés dhe Metohisé
gjaté takimit t& pritshém me Enver Hoxhén né Beograd™®. Né té
vérteté, nuk ka té dhéna nése Stalini kishte rekomanduar ndonjé
zgjidhje konkrete, por me sa duket ai kishte udhézuar vetém té
arrinej njé dakortési midis paléve pér kété céshtje, té cilén Tito,
sigurisht, qé ishte i liré ta zgjidhte sipas interesave jugosllave dhe ai
nuk pati asnjé kundérshti nga Kremlini qé ta bénte kété. Ky interesim
i Stalinit shérbeu vetém pér ta inkurajuar Enver Hoxhén qé ta
parashtronte ¢éshtjen né takimin me Titon gjaté vizités né Beograd,
pasi ai u informua nga ambasadori i tij né Moské, Koco Tashko, pér
udhézimin e lartpérmendur té Stalinit.

Né kéndvéshtrimin e interesave kombétare, qofté nga
piképamja historike, ashtu edhe nga situata momentale dhe e
perspektivés, aleanca me BS-né ishte krejtésisht jonatyrale e
inproduktive, por edhe e rrezikshme. Pérve¢ objektivave té vjetra
ruse, né géndrimin negativ t¢ Moskés ndaj ¢éshtjes sé& Kosovés
ndikuan edhe réndésia mé e madhe dhe potenca politiko-ushtarake e
pakrahasueshme e Jugosllavisé né raport me Shqipériné. Pikérisht,
pér kété arsye, né vitet e para Kremlini, géllimisht kishte vendosur gé
ndihmat pér Shqipériné t’i l€vronte pérmes Jugosllavisé, duke

¥ Hamit Kaba, Ethem Ceku, Shqipéria dhe Kosova né arkivat ruse, 1946-1962,
Prishting, 2011, f. 31.

njohur, jo vetém dobésiné e Shqipérisé, por edhe duke miratuar e
pércaktuar varésiné e saj nga Jugosllavia. Kjo pozité tejet e dobét
kundrejt BS-sé qé ishte aleati kryesor i geverisé komuniste shqiptare,
pati pasoja tepér té rénda edhe pér Kosovén; dobésia dhe paaftésia e
Qeverisé Komuniste Shqiptare pér té pérpunuar njé politiké realiste
dhe té pérshtatshme pér rrethanat e asaj kohe, e cila duhej t’i
paragitej me seriozitet dhe argumente BS-&s, i cili ishte fugia
udhéhegése e shteteve té vogla komuniste.

Ndikimi i marrédhénieve shqiptaro-jugosllave

Ndikim thelbésor negativ né ripushtimin e Kosovés kané pasur
marrédhéniet shgiptaro-jugosllave, né thelbin e té cilave ishin
marrédhéniet ndérmjet partive komuniste té Jugosllavisé e té
Shqipérisé.

Ndikimi gati urdhérues jugosllav, i cili ishte faktor determinues
pér prishjen e Marréveshjes sé Mukjes, ishte me réndési té€ madhe pér
parandalimin e c¢do lloj politike kombétare té Partisé Komuniste
Shgiptare (PKSH) dhe mé voné pas pérfundimit té luftés té geverisé
gé ajo drejtonte. Kjo ndihmoi edhe pér té thyer aspiratén nacionaliste
shqiptare té pérkrahésve té shumté té bashkimit me Kosovén, té cilét
ekzistonin edhe ndérmjet komunistéve shqiptaré. Presioni i grupit
projugosllav dhe direkt i Partisé Komuniste té Jugosllavisé (PKJ)
detyroi Enver Hoxhén qgé té bénte autokritiké dhe té pérndiqte si
deviatoré té gjithé shokét e tij gé ishin shprehur pér njé Shqipéri
Etnike®.

Gjithashtu dhe akoma me ndikim mé negativ ishte kundérvénia
e Partisé Komuniste e Shqipérisé (PKSH) ndaj aspiratés nacionaliste
té grupeve té tjera té shqiptaréve pér bashkimin me Kosovén. Ndérsa,
shpérthimi i luftés civile prej saj dhe ndjekja me forcé e luftés sé
klasave brenda Shqipérisé pas pérfundimit té Luftés Botérore
shkaktoi njé carje té thellé kombétare, duke e minimizuar potencén
dhe influencén e kombit shqgiptar né limite asgjésuese. Kéto

% Jens Reuter, Shqiptarét né Jugosllavi, Botimpex, Tirané, 2003, f. 42.

zhvillime brenda botés shqgiptare dhe kursi politik gé ndoqi
udhéhegja e PKSH-sé né marrédhéniet ndérkombétare patén njé
ndikim jashtézakonisht fatkeq pér té€ ardhmen e Kosovés dhe té gjithé
trojeve shqiptare nén sundimin serb dhe grek.

Braktisja e Kosovés mori karakter ndérkombétar né janar té
vitit  1945. Qeverité jugosllave e shgiptare pérfunduan njé
marréveshje e cila pércaktonte rikuadrimin e Kosovés e Metohisé né
Federatén Jugosllave’®. Né kéto momente t& para té pasluftés,
Shgipéria ishte plotésisht njé shtet satelit jugosllav dhe ky fakt ka
pasur ndikim té gjithanshém né pushtimin e Kosovés. Shqipéria ishte
projektuar té integrohej né Federatén Jugosllave me ose pa
Bullgariné.

Obijektivisht, vendosja e regjimeve komuniste né Jugosllavi e
Shqipéri, premtimet e méparshme té kreréve té PKJ-sé se do té
ndihmonin né zgjidhjen e drejté té céshtjes sé Kosovés, marrédhéniet
e ngushta té krijuara midis udhéhegjeve politike jugosllave e
shqiptare gjaté dhe vecanérisht pas Luftés duhej té krijonin, té paktén
teorikisht, mundési pér trajtimin pozitiv té problemit té Kosovés. Por,
kéto mundési teorike pozitive, té cilat sé paku duhej té conin né
realizimin e njé pozite mé té miré té Kosovés dhe pérgjithésisht té
shgiptaréve né Jugosllavi, u shogéruan nga rrethana té tjera tepér té
pafavorshme.

Duke pérfituar nga pozita e dobét e shtetit shqgiptar, Qeveria
jugosllave pérpunoi planet gé jo vetém té mos lejonte bashkimin e
Kosovés me Shqipéring, por edhe té punonte pér pérfshirjen e
Shqipérisé si republiké e 7-t€ e Federatés Jugosllave. Projektet
jugosllave nuk parashikonin bashkimin e Kosovés me Shqipériné né
njé republiké té vetme té Jugosllavisé, por Kosova edhe paskétaj do
té vijonte té ishte pjesé e Republikés sé Serbisé™.

Qysh né fundin e vitit 1944, midis Qeverisé shgiptare e
Qeverisé jugosllave u nénshkrua njé Traktat mbi Aleancén dhe
Ndihmén Reciproke, i cili nuk u ratifikua dhe nuk u bé i njohur

Ypo aty, f. 43
1 Ethem Ceku, Kosova..., f. 60

publikisht. Midis té tjerash, né té flitej pér trajtimin e miré té
minoriteteve respektive. Binte né sy trajtimi i shqiptaréve nén
Jugosllavi si minoritet i barasvlefshém me minoritetin sllav né
Shqipéri*%. Kjo do t& thoshte se udhéhegja komuniste shqiptare nuk
déshmonte asnjé interes dhe vizion pér té pércaktuar njé status
pozitiv pér shqiptarét né Jugosllavi, té cilét né asnjé aspekt nuk mund
té barazoheshin me pakicén e papérfillshme sllave né Shqipéri. Ose
mé e pakta gqé mund té thuhet éshté se ajo i ishte nénshtruar plotésisht
dhe pa asnjé rezervé konceptit sllav pér popullsiné shqgiptare dhe
statusin e saj.

Por, do té ndodhte edhe mé keq me Traktatin e Migésisé dhe
Ndihmés Reciproke midis dy vendeve té 9 korrikut 1946, né té cilin
shqiptarét né Jugosllavi as gé ziheshin né gojé. Enver Hoxha né kété
kohé pohonte se pér té dyja geverité tani nuk ishte e volitshme té
shtrohej céshtja e bashkimit té Kosovés me Shqipéring™®. Ai gjaté
vizité sé tij né Beograd, né verén e vitit 1946, e shtroi me ndrojtje
problemin e bashkimit t¢ Kosovés me Shqipériné. Ai i kérkoi Titos
gé Qeveria jugosllave té pohonte publikisht né njé faré forme
perspektivén e bashkimit té Kosovés me Shqipériné', por u térhog
shpejt dhe pa Dbéré asnjé objeksion pérballé argumenteve
kundérshtuese dhe vendosmérisé sé Titos. Edhe pse u térhog, shtrimi
I kétij problemi duket se shkaktoi pakénagési té madhe né
udhéhegjen jugosllave, ¢cka déshmon se sa e véshtiré ishte zgjidhja e
drejté e késaj céshtje. Josip Gjergja i deklaroi ambasadorit sovjetik
né Tirané, D. S. Cuvahin, se Enver Hoxha e shtroi né ményré té
papérshtatshme ¢éshtjen e Kosovés dhe té Metohisé. Né vend gé té
fliste hapur, si¢ i takon komunistit me komunistin, Enver Hoxha nga

2 Hamit Kaba, Relacione té geverisé komuniste me Demokracité e Médha
Peréndimore, né: Pavarésia e Shqipérisé dhe sfidat e shtetit shqiptar gjaté shekullit
XX, Tirang, 2007, f. 343.

3 Islam Lauka, Eshref Ymeri, Shqipéria né dokumentet e arkivave ruse, Toena,
Tirané, 2006, f. 127.

14 Ethem Ceku, Kosova, f. 75.

larg, béri vérejtje t&¢ médha dhe né pérgjithési gjaté diskutimit té
késaj ¢éshtje ndjehej né siklet dhe jo krejtésisht i bindur™®.

Enver Hoxha dhe Qeveria shqiptare nuk ishin pérgatitur pér ta
trajtuar me seriozitet dhe né thellésiné e duhur ¢éshtjen e Kosovés
dhe mé gjeré té shqiptaréve né Jugosllavi. Deri mé sot debati midis
historianéve éshté zhvilluar mé sé shumti rreth ¢éshtjes nése ai kishte
apo nuk kishte mundési gé té ndikonte apo impononte bashkimin e
Kosovés me Shqipériné.

Duke pasur parasysh rrethanat ndérkombétare té kohés,
pozitén gjeopolitike té Jugosllavisé sé pasluftés, si dhe disbalancén e
theksuar té forcave midis shtetit jugosllav dhe atij shqiptar, sigurisht
gé ishte e pamundur gé bashkimi kombétar i shqiptaréve té realizohej
né kété kohé tepér té véshtiré. Por, kjo pamundési nuk mund té
shérbejé, sic ka shérbyer deri mé sot, pér t€ mbuluar angazhimin,
vizionin dhe vullnetin e Qeverisé Komuniste Shqiptare pér té luftuar
me t& gjitha mjetet politike e diplomatike g€ Kosovés t’i sigurohej
njé status mé i miré dhe mé i drejté né kuadrin e Jugosllavisé
federative dhe gé té ndalohej dhuna dhe shtypja e egér ndaj
shqiptaréve, e cila né vitet 1945-1946 mori trajtat mé té egra. Ishin té
gjitha mundésité gé té diskutohej dhe té gjendej mirékuptim midis dy
geverive pér njohjen dhe akordimin e njé statusi politik-kushtetues
mé té avancuar té shqgiptaréve né Jugosllavi dhe ndalimin e dhunés sé
egér gé po ushtrohej kundér tyre.

Udhéhegja komuniste shqiptare, pa asnjé formim dhe
ndjeshméri kombétare, nuk i shtroi kurré kéto ¢éshtje madje, edhe
mé keq akoma, ajo toleroi pa béré asnjé vérejtje publike, diplomatike
ose konfidenciale ricopétimin e trojeve shqiptare nén Jugosllavi dhe
u bé palé gé mbéshteti forcat komuniste serbo-sllave né goditjen e
ashpér té nacionalistéve shqiptaré. Késhtu pér shembull gjaté
diskutimeve me Titon Enver Hoxha e priti ftohté edhe njé propozim
té Titos pér té marré masa gé lehtésonin lidhjet e shqiptaréve té
Kosovés me Shqipériné gjer né hapjen e kufirit. Tito veproi késhtu

% Hamit Kaba; E Ceku, Shqipéria dhe Kosova né arkivat ruse 1946-1962,

pér té justifikuar refuzimin gé i pati béré propozimit té lartpérmendur
té Enver Hoxhés pér Kosovén né bisedimet e verés sé vitit 1946 gjaté
vizités sé tij né Beograd.

